Wahda

mill-attivitajiet  organizzati  mill-
Kummissjoni Zghazagh fi hdan 1-Ghaqda Muzikali
Imperial tul din l-ahhar sena kienet wirja marbuta
mat-tema tal-Gimgha Mgaddsa bl-isem ta’ ‘I¢-
Cahda’. Attivita bhal din tirrikjedi hafna hsieb u
preparamenti u ghalhekk kif bdiet is-sena bdejna
nahdmu biex naraw li dan il-progett isir realta.

Sa mill-bidu hsibna biex din il-wirja tkun
kemmzxejn differenti minn wirjiet ohra li nsibu fil-
Mellieha. Ghalhekk iddecidejna biex parti mill-
wirja tkun xena mill-Bibbja rrapprezentata b’figuri
life-size. Ghazilna l-episodju fejn San Pietru
c¢ahad lil Kristu, episodju importanti fil-grajja tal-
passjoni li xi kultant jintesa. Dan l-episodju kellu

Esebizzjoni
‘|¢-Cahda’

Ryan Micallef

jigi rrapprezentat bil-figuri ta’ Kristu u ta’ San
Pietru nnifsu. Minn hawn nixtieq nirringrazzja lil
Edmund Camilleri, Vince Parnis u Carmen Vella
li taw I-ghajnuna shiha taghhom biex jinhadmu
I-manekini u jinhietu I-hwejjeg taghhom. Idea ggib
lill-ohra u minn hemm bdejna nahsbu fuq ix-xena li
ghandha ddawwar il-figuri.

Bl-ghajnuna tal-hbieb taghna Clayton Vella
u Michael Cauchi bdejna nibnu x-xena, attenti
ghal kull dettall biex naraw li din ix-xena tinbena
bl-ahjar mod possibbli. Din ix-xena kompliet
tizzewwagq bi ftit dawl addattat u muzika gregorjana
li joholqu atmosfera sagra. Nixtieq nirringrazzja
wkoll lil Carl Caruana minn CLD Lighting ghad-
dawl li kkumplimenta sew ma’ din
ix-xena.

Din il-wirja kompliet
tizzewwaq b’ wirja ohra: settta’ vari
artisti¢i ta’ John Sammut flimkien
ma’ xi pitturi fuq l-injam ta’ Gigi
Gauci. B’hekk il-wirja offriet post
ghal xoghlijiet differenti minn
diversi Mellehin li kellhom ic¢-
¢ans jesebixxu x-xoghol u t-talenti
taghhom lill-bgija tal-komunita
Mellihija.

[I-ftuh uffi¢jali sar nhar id-9
t’April 2019 mis-Sindku tal-
Mellieha s-Sur John Buttigieg u

r-Rev. Dun Joe Caruana. Wagqt din is-serata qgasira
hadu sehem il-Kor Imperial u s-Sur Ganni Camilleri,
li kien mistieden biex jaqra l-poezija tieghu stess bl-
isem ‘I¢-Cahdiet ta’ Pietru’. Ghalhekk nixtieq nghid
grazzi lid-Direttri¢i tal-Kor, lill-koristi u lill-habib
taghna Ganni tas-sehem taghhom fil-ftuh ta’ din il-
wirja. Fil-gimaghtejn tal-wirja, il-konkorrenza tan-

nies kienet wahda konsistenti b’diversi nies li gew
izuruha.

[lI-kummenti li r¢ivejna minghand in-nies li gew
izuru din il-wirja kienu pozittivi hafna. Dan jimla
lilna z-zghazagh bil-kuragg u bl-entuzjazmu biex
inkomplu nahdmu u nirsistu dejjem iktar favur il-
komunita Mellehija u 1-Ghaqda ghaziza taghna.

www.imperialbandclub.com gy/fe)

I¢-Cahdiet ta’ Pietru

Meta Guda bies lil Kristu,
Is-suldati qabdu Fih.

U hadubh fil-palazz maghhom
Biex in-nies malajr tixlih.

Pietru baga’ miexi maghhom,
Isegwihom ftit mill-boghod.
U xhin kebbsu n-nar fil-bitha,

F’nofshom qaghad bil-bard jirtoghod.

Hemm lemhitu wahda mara.

U ghajnejha wahhlet fih.

“Dan ukoll kien mieghu, dar-ragel!”
U harget idha biex turih.

Pietru ¢ahad u qalilha:

“Dak ir-ragel ma nafux!”

U bhal speci nheba naqra,
Biex in-nar zgur ma jikxfux.

Wara ftit gharfu haddiehor
Mohbi ftit kif kien bil-friex.
Izda Pietru rega cahad;

“Le, habib, jien zgur miniex!”

Ganni Camilleri

Wara siegha, rah ragel iehor.
“Galilew dan. Zgur kien mieghu!”
Izda stqarr: “Ma nafx x’int tghidli!”
Tah il-genb, ma tax kas tieghu.

Minnufih, is-serduk idden

Kif kien ghadu hemm fis-skiet.
U mal-harsa li tah Kristu,
Ftakar f’dawk it-tliet cahdiet.

Pietru hareg jibki ’l barra
Ghax tassew iddispjacih.
Qalbu hassha se tinqasam,
Ghax bil-kbir hass I’offendih.

Nista’ wkoll nichad 1il Kristu,
Mhux dags Pietru, tliet darbiet,
1zda ghal hafna drabi aktar;
Meta naqa’ f’tant dnubiet.

(Mehuda mill-ktieb ta’ Ganni Camilleri (2009)
“Poezija: Ghalikom minn qalbi” 1¢ Volum.)

